
   Юрий Айдаш | Куçару

   Гварди сержантне Анатолий Рудакова асăнса



Урал, Дон, Атăл каччисем

Атакăна тухма кар пулчĕç.

Пайларĕç те тип çăкăрсем —

Пĕр Рудаковăн пайĕ юлчĕ.



Пытартăмăр эпир ăна,

Анчах салют пама хушмарĕ

Комроты. Кашни патрона

Упрамалла тесе каларĕ.



Эх, Рудаков... Хăй «максимне»

Тус тенĕ пек взводра тытатчĕ.

Тăкатчĕ вут тăшман çине,

Ăна хаяррăн çунтаратчĕ.



Калатчĕ вăл çумри тусне,

Тăшман куçне-пуçне курсассăн:

Фашист мĕн чуль сахал — килне

Туятăп эс часрах пырассăн.



Кăштах самантлăх шăплансан

Тăхлан та хурçă янăравĕ,

Ярать те юрă юрласа,

Эпир те унпала юрланă.



Урал, Дон, Атăл каччисем

Çапăçуччен туртма кар пулчĕç.

Михĕсенче — тип çăкăрсем...

Пĕр Рудаковăн пайĕ юлчĕ.



Асли пайларĕ те çавна

Виç сăмахпа анчах каларĕ

Кĕç кĕрес пек атакăна:

«Рудакова халь асăнар-и...»

  